DEI JONK AN DER CSV

Keng Létzebuerger Medezinsstudenten méi op der Sorbonne fir 2025/26

Medezinsstudenten, déi hiert éischt Joer op der Universitéit Létzebuerg absolvéiert hunn, hu jee
no hiren akademesche Meritten an Efforten d’Méiglechkeet hiert Studium an engem vun eisen dréi
Nopeschlanner weiderzeféieren. Insgesamt sinn 10 Plazen virgesi fir Studenten, déi op Pardis
wiessele wéllen. Viru Kuerzem ass awer bekannt ginn, datt d’Universitéit Sorbonne fir dat ndchst
akademescht Joer keng Létzebuerger Studenten ophuele kéint. Deementspriechend missten
d’Studenten dann op eng vun den aneren drii franséische Partneruniversitéiten oder an d’Belsch,
respektiv an Daitschland, goen, fir hiert Studium fortsetzen ze kénnen. An der Antwert vun der
Ministesch fir Fuerschung an Enseignement supeérieur, Stéphanie Obertin, op eng Question
parlamentaire vum CSV-Deputéierten, Laurent Mosar, goufe keng weider Detailer ginn, wisou
d’Universitéit Sorbonne dés Entscheedung geholl huet.

Als CSJ Schiiler a Studenten fanne mir dés Entscheedung vun der Universitéit Sorbonne extrem
bedauerlech. D’Decisioun vun der Sorbonne schrankt de Student a senger Fréiheet, iwwert seng
akademesch Lafbunn entscheeden ze kénnen, staark an.

Mir bedaueren och, datt d’Motivatioun, déi zu déser Entscheedung gefouert huet, net transparent
ass. Et ass net gewosst, op wéi enger Begrénnung (sief et Bildungsgrénn, Kapazitéitsprobleemer
oder finanzieller Natur) d’Decisioun getraff gouf.

Als CSJ Schiiler a Studenten si mir der Meenung, datt mir eng méi enk Zesummenaarbecht téscht
den Héichschoulen op européeschem Niveau brauchen.

Mir stellen eis d’Fro, ob d’Medezinsstudenten, déi hiert Studium zu Létzebuerg ugefaangen hunn,
eng Garantie kréien, fir hiert Studium zu Létzebuerg weiderféieren ze kénnen. D’Universitéit
Létzebuerg huet annoncéiert datt: ,,4 noter : méme en réussissant [’examen classant de fin de
premiere année, il se peut qu’il n’y ait pas de place pour poursuivre les études dans l’'une des
universités partenaires : ['Université du Luxembourg ne pourra en étre tenue responsable
d’aucune fagon.” D’Universitéit Létzebuerg bitt just 33 Plaze fir dat zweet Joer an der Medezin
un. Mir gesinn d’Gefor, datt de Manktem u Medezinner sech duerch d’Limitatioun an eisem Land
nach erhéije wéert.

D’CSJ Schiiler a Studenten hunn sech schonn 2022 dofir agesat, datt de Medezinstudium zu
Létzebuerg weider soll ausgebaut ginn. Dér Positioun bleiwe mir trei a mir bekraftegen heimadder
nach eng Kéier eisen deemolege Message. Mir geifen et begréissen, wann déi zoustédnneg
Ministesch de Kontakt mat der Sorbonne ophélt, fir am Interét vun de Létzebuerger
Medezinsstudenten no enger Léisung ze sichen, an datt de Studiegang hei zu Létzebuerg weider
waéert ausgebaut ginn.



